
Í sálmi 315 í sálmabókini finna vit gomul orð, tí Tróndur í 
Gøtu yrkti ”Givnir eru einglar góðir”.

Skemtiliga kunnu vit venda hesum á høvdið, og siga, at 
tað er ómetaliga óheppið, at hesir góðu  einglar eru givnir!!

Tí okkum tørvar teir nú, so hví skuldu teir gevast?

Summarangist – Men hinvegin liva vit í eini tíð, har vit 
eru nøkur, ið halda okkum hava fingið eina nýggja sjúku, 
fobi ella diagnosu, nevniliga: summar-angist. Samfelagið 
hevur trýst á pausu-knøttin, og mentalt er alt farið í dvala. 
(Vanliga nevnt summarfrí). Kanska eru vit føroyingar 
eisini her serstøk tjóð, og gera øðrvísi enn onur: vit fara 
ikki í vetrardvala, menn summardvala.

Men angistin er nú meira grundað á okkara felagskvotu í 
Gloysmkunnar Havi. Vit blaka alt ov nógv útaftur av tí, ið 
vit fáa, og alt endar sum útblakað hjáveiða.

Vit hava verið vitni til eitt landsstýrið, og kanska eisini 
løgting, ið hevur verið á loysingarkós. Soleiðis at skilja, at 
alt festi og samhaldsfesti er loysnað, so at vit nú eisini eru 
um at missa fótafestið. ALT er loyst úr kjølfesti sínum.
Hóast hálovaðað valskipan við einum valdømi, so politik-
arin, ið var í aftasta enda við atkvøðuteljing, altvaldandi í 
Føroyum. Og hann er ikki eingang løgmaður, men situr á 
landskassanum.

Og alt hetta er hent, hóast gølur um dýra almenna ferð, og 
hóast grivið er í gomlum syndum, ið hava verið undirhald 
og ovast á topp 10 í fleiri mánaðir. Men meira hendir ikki í 
málinum, ið óivað kann halda fram sum framhaldssøga í 
minst 25 ár afturat.

Og alt hetta hendir, í meðan vit hava ein løgmann, ið eins 
væl kundi kallað seg sløkkiliðsmann, tí hann ger ikki 
annað, enn at sløkkja brandar, sum  samgongufelagar 
hansara eru uppruni til. 

Áhh jú, hann ger eisini tað, at hann onki sigur seg hava 
við Kára P. H. at gera, og hansara tunnilsmál, .....og at hann 
annars hevur álit á øllum sínum samgongulimum, uttan 
mun til, hvat onnur siga.

Og hóast alt hetta hendir, so hava vit ein sterkan løg-
mann. Ein løgmann, ið sigur seg gloyma alt, tá kvøldið 
kemur, og sum sveur væl um náttina, so at hann vaknar 
væl svøvntur - og fegin, til ein spildur nýggjan morgun – 
hvønn morgun! Slíkt eru menn! Slíkt eru brandar!!

Men summarangistin gerst ringast, tá hugsað verður 
um, at kringvarpsgjaldið eisini skal rinda summarskrá 
Kringvarpsins, har vit ikki hava útlit til stórvegis innlit. 
Og sera ring gerst angistin, tá hugsað verður um, at tey 
sum hava fingið, ikki vilja vera við meira, men vilja sleppa 
undan og bert njóta sítt. Hugsað verður her sjálvsagt um 
tey, ið hava fingið gott og fast ferðasamband, men nú siga 
bumm(s) nei til bummgjald, og samhaldsfesti, so onnur 
kunnu fáa tað sama.  Slíkt er barnagarðsmentalitetur, ið 
ikki hoyrir eini politiskari skipan til!

Men allar ringast gerst summar-angistin av, at vit eru 
vitandi um, at tá heystið kemur, og harvið kanska eitt val, 
so hava vit øll aftur gloymt ALT hetta. Vit hava latið til 
okkara felagskvotu í Gloymskunnar Havi.

Jú, Tróndur í Gøtu! Eg haldi tú hevði rætt: Givnir eru 
einglar góðir. Teir eru givnir, og teir góvust, tí teir rætt og 
slætt mistu vónina og flogið, eftir at alt bleiv flatt.

Dagfinn Olsen
lærari

EYGA
MÁLIÐ

Tá einglar 
góðir gevast

kjAkkjAk

Marin Katrina 
Frýdal
býráðslimur fyri 
Tjóðveldi 

Borgarstjórin í Havn roynir 
nú at vaska hendur sínar, 
eftir at hann beinleiðis hev-
ur logið fyri býráðnum í 
mál inum um tær 7 mió. krón-
urnar, sum kommunan má 
bøta fyri, tí hann ikki hevur 
røkt sína uppgávu ábyrgda-
rfult.

Undirritaða er uppsøgd 
í breiða samstarvinum, og 
tað havi eg í roynd og veru 
ikki ilt av, tá hugt verð ur 
eftir, hvussu hetta sam-
starv ið hevur virkað. Ella 
rætt ari, ikki virkað. Hetta 
merkir sjálvandi, at Tjóð-
veldi sum flokkur er farin úr 
samstarvinum, sum í veru-
leikanum ongantíð hevur 
virkað fyri onnur enn borgar-
stjóran sjálvan.

“Tórsvøllur einki dulsmál”, 
skrivar tú Heðin Mortensen í 
aftursvari til mítt lesarabræv 
fyrradagin. Hetta er júst 
mát in, tú reagerar, tá tú ert 
kroystur upp í ein krók. Tú 
ert nevniliga professionellur 
í at venda og snara málum, 
eins og at niðurgera og til-

látursgera tann ella tey, sum 
ditta sær at finnast at at-
burði tínum.

Tú kemur nú við eini longri 
frágreiðing um masterplanin 
fyri Tórsvøll. Eg finnist 
hvørki at FSF, J&K Petersen, 
UEFA, FIFA ella nøkrum 
øðrum av aktørunum í hesi 
stóri verkætlan. Eg finnist at 
tær, Heðin Mortensen, tí tú 
beinleiðis duldi upplýsingar 
fyri býráðnum, og at næsta 
byggistigið ikki varð bjóðað 
út, sum tað sjálvandi átti.

Tær so líkt blandar tú 
tingini tilvitað saman um 
allar tínar góðu ætlanir, sum 
eg nú royni at oyðileggja 
fyri teg. Eg vil enn einaferð 
und ir strika, at eg ikki eri 
ímóti, at umstøðurnar á 
Tórs vølli verða gjørdar betri. 
Tvørturímóti. Men her er 
neyðugt at halda fok us á tí, 
sum farið er fram í mál in um. 
Hetta er sjálvandi eitt royk-
slør, sum tú Heðin Mort en-
sen nú roynir at leggja út 
fyri at flyta fokus frá tín um 
politiskt óreiðiliga arbeiðs-
hátti.

Eg má enn einaferð vísa á, 
at hóast tú sum borgarstjóri 
visti, at kommunan mátti út 
við 7 mió. krónum afturat 
fyri Tórsvøll, so duldi tú 
hend an týdningarmikla upp-
lýs ingin, so býráðið kundi 
víkja frá tí sera prinsipiellu 
støðu um ikki at bjóða eyka 
arbeiðstøkuna út. Tað vil 
siga, at parturin hjá bý ráð-
n um ikki eru tær 35 mió. 
krónurnar, sum býráðið setti 
av yvir 3 ár, men er nú komin 
upp á 42 mió. krónur.

Býráðið tók jú undir við 

hesum, men hevði tú sum 
borg arstjóri givið býráðs-
limum henda upplýsingin, 
um at arbeiðið fór at hava 
ein eykakostnað á meira 
enn 7 mió. krónur, so ivist eg 
stórliga í, um býráðs meiriluti 
var fyri hesum. Hetta er ein 
sera ódámligur háttur hjá 
einum borgarstjóra at lumpa 
og lirka málið ígjøgnum við 
at dylja upplýsingar fyri bý-
ráðnum.

Á eykabýráðsfundinum 
mánakvøldið var tað ein 
býráðaslimur, sum beinleiðis 
læs úr notatum sínum og 
end urgav orðarætt, tá tú 
segði, at kostnaðurin fyri 
býráðið var tann sami. Men 
eg vænti tó, at tað verður 
torført at fáa viðkomandi 
ella nakran annan at stíga 
fram og siga, at so var, tí 
ræðsl an fyri revsingini hjá 
tær, Heðini Mortensen, altíð 
er bæði hørð og náðileys. 

Tú sigur einastaðni í 
grein ini, at kjakið snýr seg 
um býtið millum Tórshavnar 
komm unu og FSF. Nei, og 
aftur nei! Kjakið snýr seg um, 
at tú sum borgarstjóri duldi 
upplýsingar fyri býráðnum. 
Alt annað er uttanumtos.

Aðrastaðni sigur tú Heðin 
Mortensen, at “Hetta er øll-
um býráðslimum kunnugt, 
sum hava havt áhuga at seta 
seg inn í málið.” Aftur greið 
adressa til mín um, at tað geri 
eg eftir øllum at døma ikki. 
Satt at siga, so eri eg allar 
helst tann, sum av øllum 
býráðslimum, ið hevur sett 
seg best inn í málið. Minnist 
meg rætt vóru tað bara eg 
og tveir aðrir býr1ðslimir, 

sum í 2011 luttóku á fyrsta 
fundinum, tá masterplanurin 
av Tórsvølli varð lagdur fram 
í FSF av einum sponskum 
arkitekti.

Tú nevnir eisini, at tú 
fleiri ferðir hevur gjørt vart 
við, at eitt breitt samstarv 
einans er grundað á ynski 
um at fáa góðar og varandi 
semjur um stór mál. Og at 
øll úrslit eru semjuúrslit, og 
tí er týdningarmikið at finna 
semjur um stóru málini. Eg 
havi aftur og aftur biðið teg 
Heðin Mortensen um, at vit 
seta okkum niður at leggja 
eina langtíðaríløguætlan og 
finna út av, hvat vit skulu, 
tí satt at siga eru ynskini so 
nógv, at tey kosta minst eina 
milliard krónur. Men tær so 
líkt, sigur tú teg ikki hava tíð, 
og hetta er eisini orsøkin til, 
at einki stórvegis er farið í 
gongd hvørki í fjør ella í ár.

At tað nú kom til slit 
í breiða samstarvinum í 
Tórs havnar býráð, er eina 
og aleina tín ábyrgd, Heðin 
Mortensen. Tú ert fullkomi-
liga fyrilitaleysur í tínum 
fram ferðarhátti, tí tú ongan-
tíð virðir sjónarmið hjá øðr-
um, uttan tey samsvara við 
tíni egnu.

Eg vil enn einaferð undir-
strika, at kjarnin í hes um 
málinum, ið er tann víða gitni 
dropin, sum fekk bikarið 
hjá mær at flóta yvir, er, at 
tú sum borgarstjóri duldi 
upp lýsingar fyri bý ráð-
num. Hetta hevur nú kost að 
skattaborgarunum í høv uðs-
staðar kommununi meira enn 
7 mió. krónur.

Við býráðskvøðu

Heðin Mortensen 
lumpar og lirkar

www.gevidblod.fo

VILT TÚ 
GEVA BLÓÐ?

 Felagið Blóðgevi

 Blóðbankin á Landssjúkrahúsinum

 J.C. Svabos gøta 43

 100 Tórshavn

 Telefon: 30 45 22

 Teldupostur: bbank@lsh.fo

Blóðgevarar í Suðuroy

Rannsóknarstovan á Suðuroyar Sjúkrahúsi

Sjúkrahúsbrekka 19

800 Tvøroyri

Telefon: 34 32 70

Teldupostadressa: lab@ssh.fo

 

Klaksvíkar Blóðdonorlið

Rannsóknarstovan á Klaksvíkar Sjúkrahúsi 

Sniðgøta 1

700 Klaksvík

Telefon: 45 45 45

Teldupostadressa: labblod@ks.fo

Vilt tú vera við til at bjarga lívum, 
kanst tú teknað teg hjá einum av 
blóðgevarafeløgunum ella umvegis 
heimasíðuna www.gevidblod.fo

Fólk kunnu geva blóð 
3. hvønn mánað.Ein posi av blóði kann bjarga upp til trimum mannalíum

Høgni Hoydal
Kjak síða 11

Skulu 
errin halda 
grind til

Politiska støðan gerst alsamt spent­
ari. Málið um Jørgen Niclasen og ó­
goldnu tollrokningarnar hevur ikki 
meira enn lagt seg – fyribils – so er 
Føroya Løgmaður sjálvur vorðin 
miðdepil i ørðum máli, sum bein­
leiðis snýr seg um trúvirði løgmans 
og legitimitetin hjá allari samgong­
uni, sum hon er.

At slík mál órógva politisku skip­
anin er eyðsæð. Tað er ikki nóg mikið 
við tí, at politiska skipanin verður 
órógvað, men hetta skapar órógv í 
øllum samfelagnum, í vinnuni og 
sæst aftur í búskapinum.

 Tað er júst tí, at onnur lond 
hava hægri »decorum officiale«, 
enn vit hava í Føroyum. Í londum, 

vit vanliga samanbera okkum við, 
so hevði slíkt als ikki komið fyri, 
at ein ein ráðharri í mánaðvís lá 
undir mistanka fyri at hava framt 
lógarbrot og enntá var avdúkaður 
fyri at hava framt gerðir, sum voldu 
landskassanum tap. Tað hevði 
heldur ikki komið fyri, at ein for­
sætisráðharri kundi sleppa við at 
siga ósætt fyri parlamentarisku 
forsamlingini.

Men tað hendir í Føroyum. Í øll­
um førum fyribils.

Løgmaður segði, tað hann gjørdi 
av ikki at siga Jørgen Niclasen úr 
starvi, at málið varð loyst fyribils. 
Og keldur vilja verða við, at tá stóru 
politisku avgerðirnar í summar eru 

tiknar, so verður Jørgen Niclasen 
kortini koyrdur frá.

Tað hevur sum vera man stóran 
týdning fyri Fólkaflokkin og Jørgen 
Niclasen, at tað ikki hendir. Tì verð­
ur hann koyrdu frá fyri rokið um 
tollmálið, so kann hann ikki koma 
aftur í landsstýrið og so verður 
heldur ikki løgmansevni hjá Fólka­
flokkinum.

Men í løtuni er nógv sum bendir 
á, at Jørgen Niclsen og Fólkflokkurin 
ikki hava fyri neyðini at hugsa so 
nógv um tað. Tí skuldsetinin ímóti 
løgmanni um at hava sagt ósatt 
fyri Løgtinginum er so álvarsom – 
at verður tað niðurstøðan hjá Hans 
Gammleftot Hansen, so verður Kaj 

Leo Holm Johannesen noyddur at 
leggja frá sær sum løgmaður – og 

tá hava vit helst nýval.
Tað styrkir um skuldseting­

ina, at hon er søgd av fyrrverandi 
aðalstjóranum í Innlendismálaráð­
um undir revsiábyrgd. Rúni Joen­
sen, sum er løgfrøðingur, er full 
kunnugur um avleiðingarnar av at 
siga ósatt í slíkum máli.

Júvíst skal Gammeltoft gera seg 
lidnan við málið. Men spurningurin 
er, sum Sambandsflokkurin og Løg­
tingið kunnu liva við skuldseting­
unum næstu tveir mánaðirnar.

trúvirði løgmans upp á spæl

Kringvarp Føroya hevur í 
sínum HM-sendingum í sjón­
varpinum lýst við øli, snapsi 
og brennivíni. Hetta hendir, 
tá teir samsenda við TV2 frá 
HM í fótbólti. Tá hálvleikur er 
í dystinum, vísir TV2 lýsingar, 
og eru nakrar av hesum 
lýsingar fyri rúsdrekka. 
Sjónvarp Føroya samsendir við 
TV2 og hava tí eisini víst hesar 
lýsingar. Men, tílíkar lýsingar 
eru bannaðar í Føroyum.

Dia Midjord, stjóri í Kring­
varpinum sigur, at hetta er ein 
avleiðing av, at teir samsenda 
við TV2.

– Vit hava sjálvandi ikki 
loyvi at senda tílíkt, men hetta 
kann henda, sigur hann við 
in.fo. Hann sigur víðari, at teir 
kundu havt onkran sitandi á 
vakt, at ansa eftir tílíkum, men 
tað hava teir valt ikki at gera.

Spurdur, um tað ikki hevði 
verið eitt hugskot, at Kring­

varpið seldi og sendi føroyskar 
lýsingar í hálvleikinum, sigur 
Dia Midjord, at tað hevði verið 
heldur torført, at samkoyrt 
føroysku lýsingarnar við 
donsku hálvleiksinnsløgini. Og 
aftur, at so mátti onkur sitið á 
vakt og trýst á play og stop.

– Onkur hevur gjørt okkum 
vart við hetta fyrr í dag, so nú 
vita vit av tí. Vit mugu tí royna 
at lúka út framyvir og gera tað, 
vit kunnu, sigur Dia Midjord.

Brennivínslýsingar í Kringvarpinum

Í 1944 róðu bara tveir bátar á 
jóansøku í Vági.

Fílin hjá Petur Nolsøe 
mannað við uttara dreingj­
um, og Tvær Systrar hjá 
Lars í Æðuvik, mannað við 
dreingjum vesturi í Bø.

Vestaru dreingir vunnu.
Av tí at kríggj var, kom 

ongin bátur aðrastaðni frá 
at rógva. Hesa tíðina vóru 
flúgvarar yvir Vágsbygd 
næstan hvønn dag, so óttin 
sat í fólki. Tað bleiv bert ein 
róður, og var hann millum 
tvey seksmannafør úr Vági.

Teir, sum róðu við Tveim­
um Systrum, vóru (og nú 
nevni eg teir, sum teir vóru 
róptir sum óvitar):
Torben hjá Lisu á Mýri

Alf á Kafénum
Torleif hjá Marini
Henning og Tummas hjá 
Emmu
Julian hjá Jakke í Líð
Arthur við Kikslið
Teir, sum róðu við Fílini hjá 
Petur Nolsøe, vóru:
Finnur hjá Sámali

Elith hjá Samuline
Valdemar hjá Poul í Hvalba
Ingolf hjá Joan Paula
Edvin hjá Hannu hjá Elsbu
Leivur hjá Alvildu
Regin hjá sóknarfútanum 
stýrdi.

Torleif Augustinussen

Eitt 70 ára minni úr Vági Fleiri keldur, ið in.fo hevur 
tosað við, siga, at foreldr­
ini at næminginum fingu 
floksmyndina við øllum 
næmingunum á. Hini 
foreldrini fingu floks­
myndina uttan menningar­
tarnaða næmingin á. Talan 
er um ein drong, ið hevur 
gingið í flokkinum øll ár­
ini í skúlanum og er væl 
innlimaður í flokkin. Men 
tá floksmyndirnar skuldu 
takast, varð hann lúkaður 
burtur.

Sigrun Wardum, for­
kvinna í felagnum Javni, 
sigur, at tey hava hoyrt um 
hendingina, men at skúlin 
sigur, at talan er um eina 
misskiljing.

Sigrun Wardum vil 

ikki úttala seg konkret 
um hendingina, men sig­
ur at tílíkt eigur ikki at 
koma fyri, misskiljing ella 
ei. Hon hevur ongantíð 
hoyrt um líknandi dømi 
fyrr í Føroyum, tó veit 
hon, at aðrir næmingar, ið 
bera brek ella eru menn­
ingartarnaðir, verða fyri 
mismuni á øðrum økjum. 
Sum dømi nevnir hon, at 
onkrir flokkar eru farnir á 
floksferð uttan hesar næm­
ingar. 

Ikki hevur eydnast in.fo 
at fáa at vita, hvønn skúla 
talan er um.

Menningartarnaður 
ikki á floksmynd

Er skuldsetingin røtt, so 
má løgmaðurleggja frá sær

Myndin er tikin á garðinum hjá Lars í Æðuvík.


